OSU JAARVERSLAG  2010
Tydens ons laaste Algemene Jaarvergadering gedurende Augustus 2009, is die volgende bestuur verkies :

President :                   Hennie Tredoux

Voorsitter :                   William Clift

Vise-Voorsitter:           Dr Kobus Uys

Tesourier :                   Gielie Bester

Die bestuur het toe die volgende persone gekoöpteer:

Johan Louw, Philip du Toit, Muis Miller, Stephan van der Walt en Jaques Coetzee. Louw de Wet is as vorige Prestige Klub lid, en Richard Visagie is as skool fondsinsamelaar benoem.

Dit is dan nou my voorreg om verslag te lewer oor die aktiwiteite van die komitee gedurende die afgelope jaar. Dit is ook met trots dat ek kan sê dat die skool, ons Unie en die leerders geweldig gebaat het met hul insette.

Funksies deur die jaar

Die jaarlikse instelling van die onderwysersonthaal van beide skole was, weereens by die Laborie Restaurant, gedurende Oktober gehou. Dit bly vir ons ‘n voorreg om al die onderwysers op dié manier te bedank vir dit wat hulle alles vir ons skool doen. Groot dankie aan Johan Louw wat soos altyd sorg dat die spog geleentheid deur almal terdeë geniet word.

Gedurende Oktober was die gebruiklike Pa en Seun funksie weer in die skoolsaal gehou. Die dag groei in statuur en ons weet dat die tradisie nou heeltemal gevestig is. Weereens dankie aan  Kobus Uys, Amelia en ons OSU kantoor wat die dag so goed reël, asook aan mnr Richard Visagie en Ursula Windt wat van die skool se kant ook sorg dat die dag glad verloop.

Die bestuur het deur die afgelope jaar ook weer ‘n paar streeks byeenkomste beplan en die Gauteng streek was eerste aan die beurt. 

Danie Malan en Johan Heunis het ‘n wonderlike saamtrek gereël teen die einde van September 2009 by die Olympic House- Johannesburg. Die OSU was bevoorreg om mnr Derek Swart saam te neem na die funksie toe, en die aand is goed bygewoon deur die old boys in die streek. Die byeenkoms was dan ook die wegspring van ‘n nuwe groep aktiewe manne wat die streek weer laat herleef. Die streek reël toe ook in Maart 2010 ‘n saamtrek wat saamval met die besoek van ons eerste rugbyspan aan die St Johns Paastoernooi en weereens was ons sentrale bestuur goed verteenwoordig by die onthaal.

Dr Piet Schoeman en die manne van die Karoo was die organiseerders van die saamtrek wat gedurende Oktober 2009 by Melton Wold naby Victoria Wes gehou was. Dit was voorwaar fantasties om die saamehorigheid en entoesiasme van die manne te ervaar. Afstand is vir hulle geen probleem nie en die bestuur het ook weer ons skoolhoof saamgeneem om die manne te ontmoet. 

Die volgende streek om besoek te word was Ceres en omgewing. Onder leiding van die Du Toit’s was ‘n fantastiese saamtrek in Ceres gehou en die gereelde span van die Paarl het lekker saam met die manne gekuier.

By elke streeks byeenkoms was dit net weer duidelik dat die passie vir Boys’ High nog baie hoog is en die lede van al die streke is nog steeds baie trots op die skool en dit wat bereik word met die seuns.

Dit is bepaald ‘n stem van tevredenheid met die skool en ons weet ons kan op die manne staatmaak om die skool verder te versterk in sy bedrywighede.

Ons sien uit na die volgende Noordelike Voorstede Streek se golfdag wat op 17 September by die Bellville Golfbaan plaasvind. Baie dankie aan Kobus en Amelia van sy kantoor wat dit reël en groot dank ook aan die vele borge wat die dag vir ons moontlik maak.

Ek wil ook baie graag vir Nico Coetzee, Hennie Tredoux, Philip du Toit, Gys du Toit, Danie Malan, Johan Heunis en Kobus Uys uitsonder vir hul harde werk wat hulle insit in hul streke, en ons kan net baie dankie sê vir die tyd en geld wat hulle opoffer vir die onbaatsugtige werk.  

Interskole

Interskole 2010 breek toe weer aan, en die “malle” week skop af  met ons gebruiklike Tollies aand in Stellenbosch. Dit is hier waar ons as bestuur saam met die skoolhoof, onderwysers en die studente van Stellenbosch lekker saamkuier. Dit was weereens ‘n groot sukses en ek wil graag vir Muis Muller, Reinhart Bierman en sy manne baie dankie sê vir nog ‘n wonderlike aand waar die Boys’ High gees en entoesiasme vir die skool weer deur die studente old boys oorweldigend was.

Die Paarl Old Boys Classics rugby vind plaas die Woensdagaand en weer besoek meer as drie duisend geesdriftige ondersteuners die velde van Gimnasium. Die Golden Oldies onder leiding van Derek Clift en Conradie Burger het weer hul wedstryd gewen, maar die Old Boy span het ‘n klein bietjie minder punte as die Gimmies aangeteken. Ek weet dat die manne sal wil regmaak, en ons sien uit na volgende jaar waar ons weer tuisveld voordeel sal hê. 

Ek wil egter vir Jaques Coetzee, Marius Heroldt en Johan Louw uitsonder vir die groot werk wat hulle gedoen het om die aand so suksesvol te laat volt. Waar die manne die tyd kry om alles te doen, wil ek nie eers vra nie – ek weet egter dat hulle volgende jaar weer hand opsteek en sorg vir nog ‘n “great” toernooi.

Die Donderdag het Marius Heroldt weer gesorg vir ‘n uiters suksesvolle POBC Golfdag, en die spelers kon nie vir beter weer vra nie. Daar was bepaalde uitdagings met die invordering van borge vir die dag, maar Marius kry dit reg om weer ‘n groot sukses van die dag te maak. Baie dankie ook aan Zane Meyer en Juan de Villiers wat gehelp het met die prysuitdeling die aand.

Die Groot Brag die Vrydagaand was weer deur ongeveer 400 manne bygewoon, en dit was fantasties om die geesdrif van veral die reunie groepe te ervaar. Ons wil veral vir die organiseerders van die groepe baie dankie sê vir die groot werk wat hulle doen om hul klasmaats so bymekaar te kry. Ons weet dit is voorwaar ‘n groot taak en die sukses van die OSU lê beslis in elke klas wat op hoogte bly van mekaar, en die doen en late van die skool. Baie dankie aan Gielie Bester en Francina vir die harde werk wat ingesit is om die aand ‘n sukses te maak. Spesiale dank ook aan ds Bekker Nieuwoudt wat weer as seremoniemeester opgetree het – bepaald ‘n taak vir die dominee om die groot groep manne so nou en dan stil t e kry.

Interskole self was weer ‘n groot groot sukses gewees en namens alle oudstudente van die skool wil ek graag ‘n groot dankie sê aan almal by Boys’ High wat vir die nuwe lewe gesorg het. Alles gedurende die dag het vlot verloop en ons is werklik trots op dit wat die onderwysers en afrigters regkry met die seuns van Boys’ High. 

Wat ‘n heerlike uitdaging om voort te bou op die golf van sukses! 

. 

Bemarking en Ledediens:

Die omskakeling van die OSU na ‘n Weldaad Organisasie is nou uiteindelik voltooi en ook aanvaar deur SARS. Die pad vorentoe moet nou deeglik beplan word sodat al die OSU kantoor prosedures wetlik en regstegnies korrek gedoen word. Hier gaan die bestuur bepaald hulp nodig hê, en Paul le Roux is alreeds genader om behulpsaam te wees. Dit het nou ook tyd geword om die aktiwiteite van ons kantoor uit te brei, en daar behoort binne die volgende twee maande ‘n ekstra persoon in die kantoor aangestel te word. Met die uitbreiding van ons kantoor aktiwiteite, asook die ekstra data verwerking, was ons bevoorreg om tydelik van Amelia se dienste te kon gebruik en hiervoor moet ons weer vir Kobus Uys bedank vir sy vrygewigheid om haar te deel met ons.

Die nuwe bestuur sal beslis moet aandag gee aan ons sagteware stelsels wat tans gebruik word in die kantoor. Dit het nou tyd geword om baie meer gebruikersvriendelik te word en aan te pas by nuwe tegnologie.

Die bestuur het aandag gegee aan die huidige werking van die assosiaat lede stelsel wat tans in werking is, en die gevoel is dat ons nou na die volgende vlak moet beweeg. Die aantal ouers/vriende van die skool wat tans bereik word, kan beslis verder uitgebrei word en daar is beslis ‘n leemte om te vul. Die bestuur wil dus graag voorstel dat daar ‘n orgaan geskep word waar al die nie-old boys gehuisves moet word. Die orgaan kal onder die OSU of die skool resorteer, maar moet beslis deur ‘n ouer gelei word. 

Die Pad Vorentoe:

Toe Brugstraat in die vroeë sewentigs ingewy was, het die skool ongeveer 480 leerlinge gehad.  Vandag is daar byna 900 leerders en ons sportvelde het heeltemal te klein vir die skool geraak. Die kragdadige groei in sporte soos krieket en hokkie, sowel as die groot aantal kinders wat rugby speel en atletiek doen, word tans ingedruk onder groot spanning by ons huidige velde.  Na vele ondersoeke deur die OSU, is ‘n stuk grond gevind wat meer as geskik sal wees vir die skool se nuwe velde. Die onderhandelinge is egter tans op ‘n baie sensitiewe stadium, maar ons is baie positief oor die uitkoms hiervan. Dit gaan die grootste uitdaging hierdie eeu aan die oudstudente van HJS wees, om die projek van stapel te stuur en ons hoop om binnekort meer breedvoerig hieroor te kan rapporteer.  Staan vas manne – hier kom ‘n grootte!
Bedankings: 

Namens die bestuur wil ek graag die volgende persone bedank:

· Oom Hennie Tredoux vir sy geweldige entoesiasme en passie vir die skool en die OSU.

· Mnr Derek Swart en sy personeel wat dit moontlik vir ons maak om tog ‘n bydrae te kan lewer. Dankie vir die goeie kommunikasie kanale wat daar is en dankie dat ons deel kan hê in dit wat by die skool gebeur. Baie geluk ook met die skitter uitslae van die 2009 matriek leerders. Boys’ High bly eerstens ‘n akademiese instelling en die personeel handhaaf dit baie duidelik.

· Mnr Henk Arangies en sy span by die klein skool. Dankie vir jul goeie werk en die goeie resultate van PSS op alle gebiede.

· Die span by die OSU – Dit is regtig ‘n voorreg om met manne van jul kaliber te werk. Jul insette word beslis deur almal waardeer en jul passie vir Boys’High maak my trots om saam met julle te werk.

· Vir Francina wat ongemerk omtrent alles vir ons doen – baie dankie en dankie ook vir jou ongelooflike lojaliteit teenoor die OSU en die skool. Dit is voorwaar vir baie ‘n les van menswees.

· Vir Philip du Toit vir die uitstekende bemarking wat hy vir ons skool doen. Ons sien dit raak ou grote – doen so voort.

· Vir dr Kobus Uys wat ons sportmanne so goed dokter. Die ouers en die OSU weet wat jy vir elke kind beteken en mag jy nog in die toekoms tyd vind om hiermee voort te gaan.

· Vir al die lede, ondersteuners, vriende van die skool, donateurs en borge die afgelope jaar – dit is besonders wat julle vir ons en die skool beteken.

· Ons Goeie Gewer vir die voorreg om deel te kan wees van die beste skool in die land. 

Met trotse Boishaai groete dank ek u.

……………………..…………………….

WILLIAM CLIFT

VOORSITTER

19 Augustus 2011
